
INNEHHU L-BLATA MILL-QABAR TA’ KRISTU

Kristu gam mill-mewt

Kristu gam mill-mewt! Din hija 1-Bxara t-tajba li tidwi fil-katidral, fil-knejjes u fil-
kappelli taghna. Jien nixtieq li din l-ahbar tidwi mhux biss fil-kuxjenzi u I-qlub
taghna, imma fil-familji taghna, fit-toroq taghna, fil-postijiet fejn ahna nizvolgu I-
attivita ordinarja taghna. Inhalli ghalikom, gheziez huti, halli din il-Bxara t-tajba
tipproklamawha, ghax id-dinja ghandha bzonn tisma’ din il-verita. Xi hadd ifisser is-
socjeta taghna bhala socjeta ged tbati minn “dipressjoni kollettiva”. Quddiem dan il-
fenomenu 1-Knisja ghandha dan il-Vangelu: Kristu gam! Kristu rebah il-mewt u dak
kollu li jista’ jtagqallek il-hsieb, il-qalb u l-kuxjenza tieghek.

[I-Liturgija tal-Kelma li smajna f’dan il-Lejl tant ghandha kontenut ghani li kwazi
nistghu nghaddu 1-lejl kollu nisimghu katekezi fugha u nimmeditawha. Ma ninsewx
dak li jghid Santu Wistin: din hija 1-Velja tal-velji kollha tal-Knisja! Dan huwa I-lejl
li fih ahna ma norqdux, anki jekk ged nara lil xi whud kultant jonoghsu... imma dak
ghax ma norqdux gabel! Kieku sewwa li ghal-liturgija ta’ dan il-lejl nistriehu ftit
gabel niltaqghu f’din il-gemgha biex inkunu aktar attenti ghas-sorprizi ta’ Alla. Ghax
dan huwa lejl impenjattiv!

[l-meditazzjoni li nixtieq nagsam maghkom illejla, imnebbha mill-Vangelu (Mk 16:1-
8), hija wahda hafifa imma fl-istess hin programmatika ghalija u ghalikom.

M’hux gisem ibbalzmat

San Mark jghidilna li Marija ta’ Magdala, Marija, omm Gakbu, u Salome xtraw xi
fwejjah biex imorru jidilku lil Gesti bihom. Sa hawn tasal il- “pietas” tan-nisa twajba
— drawwa li kienet komuni fic-¢ivilta pre-Kristjana, anki f’dawk profondament
gisem mejjet biz-zjut u l-balzmu! Kienu jtaffu l-piena tal-mewt billi jzommu
1-“gisem” ibbalzmat. Hekk ghamlu n-nisa twajba, dixxipli ta’ Gesu: tant kienu
jhobbuh li riedu jidilkuh biz-zejt biex “jibbalzmawh” u hekk gisem Kristu jibga’
ghandhom! Imma dejjem gisem mejjet ibbalzmat. X’jiswa li jkollok korp ta’
bniedem li tghaddih mill-process kollu biex jibga’ kkonservat, meta dan il-gisem
huwa bla hajja? Dan il-gisem jibqa’ biss bhala fdal u relikwa ta’ xi haga ta’ 1-
imghoddi. Li jissorprendi huwa li anki dawn in-nisa twajba, dixxipli ta’ Gesu,
jirragunaw b’dan il-mod meta suppost kienu mkissrin b’katekezi mibnija fuq il-Kelma
li ghadna kif smajna ahna llejla — siltiet mit-Testment il-Qadim li kollha huma thejjija
remota ghal dan il-misteru ta’ 1-Ghid ta’ Kristu!

L-appell tieghi f’dan il-Lejl gaddis huwa biex ahna ma naqghux fl-izball li ghamlu
Marija ta’ Magdala, Marija, omm Gakbu, u Salome. Bhalhom ahna nhobbu lil Kristu,
ghax kieku m’ahniex hawn illejla. Ara ma nitqarrqux u bhalhom nibbalzmaw lil
Kristu, u hekk ikun biss parti mill-wirt u t-tradizzjoni taghna, u hekk Kristu jsir ukoll
“oggett” iehor, anki jekk l-aqwa fost il-hwejjeg esebiti fuq l-ixkaffi tal-muzewijiet



taghna. Il-possibbilta li nirrendu I-knejjes taghna muzewijiet u l-liturgija taghna
semplic¢i attrazzjoni ghat-turisti hija wahda reali! Kristu jaf ikun skomdu ghalina u
ghalhekk nistghu nippriferu lil Kristu tal-ktieb, tal-gibs, tal-kartapesta, milli lil Kristu
haj. Kristu gam mill-mewt. Jinsab fostna u l-prezenza tieghu hija vibranti. Maghna
jagsam il-Kelma, il-“hobz” u l-istess grajja taghna. Fuq il-prezenza hajja ta’ Kristu
fostna jitkellem tant tajjeb il-papa Benedittu XVI fl-ahhar ezortazzjoni appostolika
Sacramentum caritatis. Kristu jrid jaghmel parti mill-istorja kontemporanja. Kristu
jrid igedded mhux biss lilek bhala persuna imma wkoll l-istess strutturi li ahna
nhaddmu u nghixu fihom. Imma Kristu ghandu bzonn tieghek u tieghi — ghandu
bzonn taghna — biex ikun jista’ jgedded id-dinja u jkollna holgien gdid. Hekk
verament ikollna jum minghajr ghabex u neghlbu d-dlam bid-dawl tieghu.

Blata li taghlaq il-qabar

Wagqt li Marija ta’ Magdala, Marija, omm Gakbu, u Salome kienu sejrin lejn il-gabar,
bdew jistagsu lil xulxin: “Min sa jgerrbilna I-gebla mid-dahla tal-qabar?”. Huma
xtaqu jaraw lil Gest, imma kien hemm il-blata tal-qabar izzommhom. F’dan kollu
jien nilmah I-esperjenza tal-bniedem tal-lum li, konxjament jew inkonxjament, huwa
migbud lejn Kristu, imma hemm “blata” li ged izzommu milli jarah “wi¢¢ imb’wic¢¢”.
X’tista’ tkun din il-blata? Jista’ jkun li hija I-“Knisja” stess li qed tfixkel din il-laggha
tal-bniedem ma’ Kristu? Naf x’qed nghid! Meta ged nghid “Knisja” ged nirriferi
ghalina, ahna li tghammidna. Jistax ikun li 1-“Knisja lokali” — jigifieri jiena, l-isqof;
inzommu lura lill-bniedem tal-lum milli jiltaga’ ma’ Kristu rxoxt? Inhoss li hemm
barra hemm min ged jghajjat b’gargi kbar: “Nehhu 1-‘blata’... ifthu berah il-bieb tal-
Knisja halli nista’ niltaga’ ma’ Kristu!”.

Hemm diversi forom ta’ xkiel; illejla nillimita ruhi ghal zewg forom. Hafna drabi n-
nuqgqas ta’ awtenticita fil-hajja tieghi u taghkom — in-nuqqas ta’ koerenza bejn dak li
nistgarru u niccelebraw, bhalma qed naghmlu llejla, u I-hajja taghna ordinarja, id-
diskors li nghidu fil-berah u fil-mohbi; il-gidba fahxija li nissejhu “Kristjani” imma
nghixu ta “pagani”! — jien naf u intom tafu li gieli jkun hemm min jitfixkel minhabba
l-iskandlu li naghtu. Qatt ma nistghu nifirdu I-hajja privata mill-hajja pubblika
taghna, il-hajja tieghi fil-“Knisja” u 1-hajja tieghi fit-tokk.

Huwiex il-kaz li l-firda li tezisti bejnietna hija wahda minn dawn il-blatiet li qed
jimblukkaw il-qabar biex il-bniedem li qed ifittex lil Kristu jsibu? Qed nirriferi ghall-
firda f’kull livell fejn huwa prezenti d-dixxiplu ta’ Kristu. Hija firda li xi drabi
twassal ghar-ridikolu. Sfortunatament hemm min ghandu interess djaboliku li
jipperpetra u jkabbar dawn il-firdiet. Qed nirriferi ghall-firda fil-familji, fil-post tax-
xoghol, bejn il-partiti — “partiti” fis-sens wiesa’ tal-kelma... Anki fil-komunitajiet
ekklezjali jezistu l-firdiet. Veru li jista’ jkun hemm gerhat, forsi wkoll 1li ilhom
idennu, imma nemmen li Kristu rxoxt ghandu gawwa li tfejjaq, u mill-pjagi ma
tohrogx aktar riha tinten imma fwieha! Jien nemmen u nixtieq li anki intom temmnu
f’dan!

X’responsabbilta kbira ghandna quddiem Alla u d-dinja meta ahna bhala komunita
Kristjana nfixklu lil min jixtieq isib min inehhilu I-blata tal-gabar u minflok ahna
noholqu 1-blata! Verament hija tqila 1-blata u certament trid il-hin biex i¢caglagha,
imma bil-gawwa ta’ 1-Ispirtu naslu wkoll.



Mhux biss l-iskandli f’dak li ghandu x’jagsam mal-hajja evangelika u ekklezjali
taghna jistghu jtellfu din il-laggha tal-bniedem ma’ Kristu, imma wkoll dak kollu li
naghmlu kontra d-dinjita tal-persuna umana. Ghalhekk mehtieg skrutinju tal-hajja
socjali u civili taghna. “Il-bniedem haj huwa l-glorja ta’ Alla”. Il-bniedem li ghandu
d-dinjita tieghu mharsa huwa r-rifless ta’ Kristu rxoxt — Kristu li sar bniedem biex il-
bniedem jigi mifdi. Ghalhekk dik l-attivita umana, partikularment fil-kummer¢, fis-
sanita, fil-politika, 1i ma tirrispettax id-dinjita tal-bniedem hija wkoll ostaklu milli
naghmlu lil Kristu rxoxt aktar trasparenti fid-dinja tal-lum.

Tigdid tal-weghdiet b’responsabbilta

Dan ged nghidulkom ghax nemmen bis-shih f’dak li gara f’dan il-lejl ta’ 1-Ghid:
Kristu gam mill-mewt. Ir-rebha ta’ Kristu tigbor kull esperjenza umana. Nixtieq li
jkollkom din il-fehma qawwija. Ahna poplu mghammed. Minn hawn u ftit waqtiet
ohra sa ngeddu l-weghdiet tal-Maghmudija taghna. Nitlobkom li dawn il-weghdiet
taghmluhom b’mod konxju u responsabbli: ingeddu dan l-impenn tal-Maghmudija
taghna biex nghixuh. Permezz tal-Maghmudija taghna ahna mhux biss niehdu sehem
fil-misteru ta’ 1-Ghid ta’ Kristu, imma bil-qawwa ta’ din il-konsagrazzjoni battezimali
ahna nikkonsagraw id-dinja ta’ madwarna.

L-Ispirtu s-Santu jghinna biex din ic-celebrazzjoni ta’ 1-Ghid tkun stimolu ghalina
biex filwaqt li Kristu msallab u rxoxt janimana bil-prezenza hajja tieghu, ahna
jirnexxilna nghixu l-vokazzjoni taghna bhala Knisja, poplu kollu kemm hu moghti lil
Alla, mibghut fid-dinja biex jaghmel il-hajja umana aktar sabiha.

